
Shri Radhastotram

શ્રીરાધાસ્તોત્રમ્

વ્રજમોહનદાસકૃતમ્ ।
જય જય વૃષભાનુનન્દનિ રમણીશિરોમણિ રાધિકે ।
જય જય મોહનનાગરશેખરમદનમોહનમનોહારિકે ॥ ૧॥
જય જય વૃન્દાવિપિનવિહારિણિ શ્યામસુન્દરસુખદાયિકે ।
જય જય લલિતાદિકવશવર્તિનિ   નન્દનન્દનહૃદિ શાયિકે ॥ ૨॥
જય જય ગોપીજનરતિનાયકાલિઙ્ગનસુખજીવિકે  ।
જય જય પ્રેમસુધામયિ સુન્દરિ પીતામ્બરધરસેવિકે ॥ ૩॥
જય જય નીલામ્બરવરધારિણિ વ્રજપતિસુતહૃતવંશિકે ।
જય જય શાસ્ત્રાગમાન્તરવર્તિનિ   સિદ્ધસતીકુલવંશિકે ॥ ૪॥
જય જય રાસવિનોદવિમોહિનિ રાસેશ્વરિ રસવર્ધિકે   ।
જય જય કાન્ત્યામૃતમદખણ્ડનિ રૂપવતીમદમર્દિકે   ॥ ૫॥
જય જય કેશિનિષૂદનકર્ષિણિ   ભાવવિશેષવિભૂષિકે ।
જય જય પૂર્ણાનન્દમુકુટમણે બિમ્બાધરરસપોષિકે ॥ ૬॥
જય જય ગોકુલમણ્ડનમણ્ડિનિ અધરસ્મિતશોભિકે ।
જય જય દામોદરસઙ્ગાનન્દનિરન્તરલોભિકે  ॥ ૭॥
જય જય જગદાહ્લાદકહૃદયે સઙ્કીર્તનમિતિ ભાવકે ।
સુજનકણ્ઠભૂષણમિદં વર્ણિતવ્રજમોહનદાસકે   ॥ ૮॥
ઇતિ વ્રજમોહનદાસકૃતં શ્રીરાધાસ્તોત્રં સમ્પૂર્ણમ્ ।

